
LAWRKHAWM
 Ni 16.4.2026 khan RD
& AD Minister, Prof.
Lalnilawma leh IIT, Ma-
dras leh NIT, Mizoram
aiawhte an inkawm a.
Mizoram-a sawhthing
thar chhuah tihpun dan
tur leh MzSRLM hnuaia
SHG-te hmalakna hrang
hrang tihmasawn dan tur
an sawiho.
 Tunlai hian Social Au-
dit Unit (SAU) chuan
Mizoram hmun hrang
hrangah MGNREGA
hnuaia hnathawh hrang
hrangte a hmunah kalin
endikna an nei mek a, a
lehkha ziak nen a inmil
em tih an endik bawk.
 Ni 15.4.2026  khan
Mizo Inneih, In\hen leh
Rokhawmna Dan
ennawnna Review Com-
mittee chu an Chairman
Pu Zahmingthanga
Ralte, Law & Judicial
Department-a Addl. Sec-
retary hoin Chief Secre-
tary Conference Hall-ah
an \hukhawm.

(Phek 2-na-ah zawmna)

RD&AD Minister-in DPRC, Khawzawl
Office leh Hostel Building thar hawng

Rural Development & Administration Department (RD&AD)
Minister Prof. Lalnilawma chuan ni 7.4.2026 khan Khawzawla District
Panchayati Resource Centre (DPRC) Office leh Hostel building sak thar
hawngin, Khawzawl district chhunga Village Council hruaitu palite hnenah
Computer hlanin, VC Dan bu a tlangzarh nghal bawk.

SIRDPR Mizoram
sirdpr_mizoram
SIRD&PR Mizoram

Minister Prof. Lalnilawma
chuan thusawiin, VC-te thiamna leh
theihna tihchakna tura training an
neihna tur DPRC office leh hostel
building \ha tak hawn theiha a awm
chu lawmawm a tih thu a sawi a. VC-
te an inthuam chak theih nan leh
khawtlang tan \ha zawka hna an thawh
theih nan VC Act thar, The Mizoram
(Village Councils) Act, 2025 siam a
nih thu a sawi bawk.

Minister chuan 15th Finance
Commission hnuaia LAD tana fund
kum thum chhung an dawn loh pawh
kum khat chhungin an nawrchhuah
tawh thu tarlangin, LAD, Directorate
of Local Fund Audit leh PHE-te
inkara thawhhona a \hat vang a ni, a
ti a. 16th Finance Commission chuan

VC-ten an mamawh inphuhruk thei
tura mahnia sum an hailuh theih (own
source of revenue) a ngaih pawi-
mawh thu sawiin, VC hruaitute chu
chutiang tura ngaihtuahna seng turin
a chah a. National Panchayat Award
2025-a Clean & Green Panchayat
category-a India ram pumah Kawr-
thah North Village Council chuan
pakhatna a la chu lawmawm a tih thu
a sawi a. Mizoram tungding tur chuan
VC a\anga bul \an a ngaih thu sawiin,
VC-te chu an hmazawn \heuha
theihtawp chhuah zel turin a fuih a.
DPRC hawn thar chu \angkai thei ang
bera hmang turin duhsakanna hlanin,
khawtlang leh Department hrang
hrangte pawh phal taka hman tir turin
a chah bawk.

Bawlhhlawh a
bawmah chauh aw

  Editorial :
Vantlang Inthiarna vawn fai

Mihringte hrisel taka kan awm
theih nan chuan natna chi hrang hrang
laka kan fihlim a ngai a, natna chi hrang
laka kan fihlim theih nana pawimawh ber
pakhat chu Faina leh Thianghlimna hi a
ni awm e.

Kan lo fai a, kan lo hrisel zawk
theih nante Vantlang Zun In leh Ek In te
siam a ni \hin a. Heng vantlang inthiarna
hmunte hi vantlang mipuiin \angkai taka
kan hman theih nan kan siamna hmun
hma a pawimawh hle. Mipui, a hmang
turte tan pawha hman \angkai theihna
hmun tur kan thlan thiam a pawimawh
hle a ni.

Vantlang inthiarna hmunte kan
siam \hin a, kan siamna hmun azirin
mipuite tan a \angkaiin, a tangkai lo thei
a ni. Chutih rualin a enkawl fai leh
thianghlimna kawngah erawh hmabak kan
la ngah hle a ni. Zun in, zunna tlak loh
khawpa \awp awm fo te hi a zialo hle a ni.

Mipui/Vantlang inthiarna hmunte
mipuite’n a neitu nihna rilru pu tura kan
inzirtir nasat a ngai hle a. Chumi rual
chuan Khawtlang hruaitute pawhin a
enkawlzui leh a tihfai kawngah hma kan
la zui ngai em le? Inthiarna hmun siam
ringawt hi a tawk lova, zun leh ek
thlahdahin natna a thlen \hin avang te in
Inthiarna hmun kan siam a, kan enkawl
fai leh chuan loh chuan natna inthlah
punna hmun leh \awp tak a ni thei dawn
tho a ni.

Chuvangin, Khawtlang hruaitute
leh mipuite hian Vantlang Inthiarna
hmun vawnfai leh enkawl kawngah hian
hma i la thar \heuh ang u.

(phek 1-na ami chhunzawmna)
RD&AD Minister-in DPRC, Khawzawl
Office leh Hostel Building thar hawng

........
Hun kaihruaitu Bawrhsap Pu K. Vanlalthiana chuan

Khawzawl district-in DPRC building leh hostel \ha tak an
nei ta chu lawmawm a tih thu sawiin, Khawzawl mipuite
chuan district-in hma a sawn zel theih nan sawrkarah rinna
an nghah tlat thu a sawi a. LAD Executive Engineer Pu L.T.
Lalrinmawia hnen a\angin technical report nghaihthlak a ni
a. LAD Director Dr. Lalngura Tlau chuan lawmthu sawiin
hun a khar a ni.

He hun hi Khawzawl Bawrhsap Pu K. Vanlalthiana
chuan a kaihruai a, RD&AD Addl. Secretary Pu V.
Lalengmawia, LAD Director Dr. Lalngura Tlau, Project
Director Pu K. Lalhmuakliana leh Khawzawl SP Pu F.
Lalbiakzauva te an tel a ni.

DPRC Office building leh Hostel building sakna tur
hian Ministry of Panchayati Raj (MoPR) hnuaia RGSA
a\angin nuai 100 ve ve dawn a ni a. Tender chhuah niin,
building pahnih sa turin Zothan Consultancy Service,
Luangmual, Aizawl thlan an ni a. Office building-ah hian
Conference room 1, Office room 3, Meeting hall 1 leh
toilet 6 a awm a. Hostel building-ah hian room 6, choka 1
leh toilet 7 a awm bawk a. RGSA scheme hnuaiah VC
engemaw zat hnenah computer hlan a ni tawh a, pekchhuah
tur a la awm bawk a ni.

DPRC hawnna inkhawmah hian All Mizoram VC
Association hruaitute, Khawzawl district chhunga VC hrang
hrangte leh Khawzawl district chhunga Department hrang
hrang Head of Office engemaw zat an tel a ni.

All Mizoram Village Council Association
(AMVCA) Logo tlangzarhna chu Dr. Lalngura
Tlau, Director, Local Administration Department
chuan a pisa ah ni 10.4.2026 khan a nei a. He hun
hi Pu Lalchawimawia, Joint Director, LAD chuan
a kaihruai a, AMVCA hruaitute leh LAD hotuten
he hunah hian inkawmna hun an nei nghal a ni.

LAD Director chuan Village Council-te’n
khawtlang hmasawnna tur atana an lawmman lam
ngaihtuah miah lo a theihtawp an chhuah \hin leh
sawrkar kut ke \angkai leh pawimawh ber an ni
reng thei chu lawmawm a tih thu a sawi a. Mizoram
sawrkar-in VC-te hmasawnna tur a ngaih pawimawh
zel avangin an Department pawhin hmachhawp lian
tak tak an neih thu a sawi a. Ram hma-sawnna tur
atana a lungphum pawimawh hmasa ber VC-te chu
theihtawp chhuaha hmasawnna kawng zawh zel
turin a fuih bawk.

Pu Lalhmingmawia, Jt. Director, LAD
pawhin thu sawiin Department nen thawhhona \ha
nei a, ram hmasawnna tura theihtawp chhuahho zel
turin AMVCA hruaitute chu a sawm bawk. Pu FP
Laikhama, President, AMVCA chuan LAD-a
thawktute zawng zawng VC-te tana an inhawn
avangin leh 15th FC pawisa an dawn theih nana an
thawhrimnaah lawmthu a sawi bawk a ni.

 Pu Lalropuia, General Secretary, AMVCA
chuan  kalkhawmte inhmelhriattirna leh AMVCA
Logo Design chungchang sawifiahna a nei a.
AMVCA chuan Logo hi a duh apiang tana Design
thei turin ruahmanna siamin, chung Design thehluh
zingah chuan Pu V. Lalnunsanga, Graphic ART
Design chu Director, LAD-ho in ni 2.4.2026 khan
thlan a lo ni tawh a ni. VC hian tunhmain Logo an
la nei ngai lo a, tuna Logo tlangzarh tak hi an Logo
hmasa ber tur a ni.

AMVCA Logo tlangzarh

BDO Office, Champhai-ah BDO, Cham-
phai RD Block leh NABARD-te hmalakna \ang-
kawp hmalaknain ni 15.4.2026 khan Self Help
Group (SHG) member-te eizawnna tihhmasawnna
tur 'Mobile Cart' hlanna hun hman a ni. He hun hi
Pi Lalremruati Khawlhring, BMM chuan a kaihruai
a. Dr. Vanlalnunpuii Ralte, BDO Champhai RD
Block chuan SHG member pali (4) te hnenah
Mobile Cart hi a hlan a ni.

BDO Dr. Vanlalnunpuii Ralte chuan
Hmeichhiate hian rilru hrisel leh ngaihtuah-na dik
kan put a, rinawmna nena hma kan lak hian
chhungkua leh khawtlangah hmasawnna thlentu kan
ni thei a ni, tiin kalkhawmte a fuih a ni.

He Mobile Cart-te hi SHG member-ten an
eizawnna kawngah nasa taka an hmanraw \angkai
a nih theih nan leh an tharchhuah hrang hrangte
awlsam zawk leh thianghlim zawka an zawrh chhuah
theih nana ruahman a ni.

Inkhawm programme zawh hian, Mobile
Cart-te hi a dawngtu turte awmna hmun Zokhaw-
thara hman nghal turin vailiam nghal an ni bawk.

SHG Member 4-te hnenah
Mobile Cart hlanna nei

Ni 8.4.2026 khan DC Mini Conference Hall,
Siahaah Siaha District Level Vibrant Village
Programme - II (VVP-II) member-te an \hukhawm
a, Additional DC Pu Abraham Beirazi Khithie
chuan a kaihruai a, draft village annual action plan
(VVP-II) 2026-2027 thlirhona leh pawmpuina hun
neih a ni.

Member Secretary Pu M. Misael, Project
Director, DRDO nibawk kaihhruaina hnuaiah
Siaha district chhunga RD Block pahnih - Siaha
leh Tipa khaw 9 a?anga village council 16-te Gram
sabha meeting-in anmahni khua ?heuh hmasawnna
tura an duan district level-a thlirho tura
chhawpchhuah chu enho a ni a, siamrem ngai lai
siamrema sawiho anih hnuin a vaiin pawm a ni a,
State level-a pawmpui turin thawn a ni leh ang.

He \hutkhawmah hian department official,
Assam rifles leh MADC official-te an tel a, Chair-
man-in lawmthu sawina a nei a, hun tihtawp a ni.

VVP-II member-te \hukhawm



Vol. XVII Issue No. 4 April, 2026 :  Monthly SIRD&PR Newsletter, Mizoram : Aizawl  P - 4

1. India rama Criminal Laws kan lo hman \hinte:
India ram hi British in kum za hnih dawn lai min awp avangin, kan ram inrelbawlna leh dan hman

tam tak hi British Sorkar ina min siamsak an ni hlawm a. Chung dante chu kum 1947-ah Independence
kan han neih takah khan kan hmang chhunzawm ta zel a, a \ulna lai laiah amendment-te siam a ni bawk
a. India rama criminal justice chungchangah pawh hian kan dan pui 3, “Criminal Major Acts” tia kan
sawi \hinte chu British Sorkar ina min siamsakte kha an ni hlawm a.

3 NEW CRIMINAL LAWS CHUNGCHANG

(phek lehlamah chhunzawmna)

Chung Criminal Major Acts kan tihte chu
‘Code of Criminal Procedure’ te, ‘Indian Penal
Code’ leh ‘Indian Evidence Act’ te an ni a. Heng
dan hmang hian criminal case hrang hrang te kalpui
dan tur te, chutiang ang tisualtute chungthu relna
kalpui dan tur leh a hremna hrang hrang te duan a
ni a. Chutianga hun rei tak heng Criminal Law-te
kan hman hnuah, tunlai mila dan \ha leh changtlung
zawk siam duhna a lian ta hle a. Hemi avang hian
New Criminal Laws kan tihte hi siam chhuah an ni
ta a ni.

2. New Criminal Laws kan tihte chu:
Tichuan, India Sorkar chuan Criminal Law

thar 3 neih theihna tura ruahmanna kalpuiin, dan
thar a duang a. Heng dan thar 3 te hi India Parliament
chuan December, 2023 ah pawmpuiin, Gazette of
India ah 25th December, 2023 ah tih chhuah a ni a.
Heng dan thar pathum, ‘New Criminal Laws’ kan
tih takte chu hengte hi an ni a -

1) The Bharatiya Nagarik Suraksha
Sanhita, 2023. Hei hian “The Code of
Criminal Procedure,1973” a rawn thlak
a. He dan hi criminal justice administration
kalpui dan tur procedure hrang hrang
chungchang tarlanna dan a ni.

2) The Bharatiya Nyaya Sanhita, 2023.  Hei
hian “The Indian Penal Code, 1890” chu
a rawn thlak a. He dan hian crime hrang
hrang tana hremna leh hram dan tur te a
bituk a ni.

3) The Bharatiya Sakshya Adhiniyam,
2023. Hei hian “The Indian Evidence Act,
1872” chu rawn a rawn thlak a. He dan
hian criminal justice administration

kalpuina a evidence lak dan leh pawm theih
dan hrang hrang te a siam fel a ni.

Tichuan, 1st July, 2024 a\ang chuan New
Criminal Laws siam tharte chu a taka India ram
pumah hman \an a lo ni ta a ni.

3. Dan thar siam a nih chhante:
Tarlan tawh angin, India rama kan criminal

law hman te hi British Sorkar-in min awp laia siam
te kha an ni a. A dante hi kum za tel fe chhung
hman a lo ni tawh a, \henkhat phei chu hun inthlak
danglam chho zelah hman harsa tak tak tawhte pawh
an awm nual a. Tin, khawvel inthlak danglam chho
zelah crime kan tih te, crime chungchanga
ngaihtuahna leh kalpui dan leh thil tisual hremna
chungchanga ngaihtuahna a lo inthlak chho nasa
em em a. Chutiang ngaihtuahna hrang hrang a\ang
chuan heng kan dan hman mek te hi en \hat a, siam
\hat a \ul ta hle a.

Engpawh nisela, criminal justice
administration kalphung pumpui hi her rem a \ulna
avanga heng dan tharte hi siam an ni a. Criminal
justice \ha taka kalpui a nih a, thil tihsual hriat a
nih a\anga FIR thehluh dan te, thil sual chhuina
(investigation) kalpui dan te leh chhui zawh hun
chhung chungchang te, thubuai chinfel dan leh
hremna kalpui dan pumpui hi kalphung thar neih a
\ul hle a, chumi mil tura heng dan tharte hi siam an
ni a. A tawi zawngin, criminal justice kalpui danah
chak zawk, fel zawk leh hremna kalphung pawh
misual nun siam\ha thei zawnga kalpui dan te,
hmeichhia leh naupang leh kum upa lamte dimdawi
thei anga thil kalpui dan turte duan chhuah a ni a.
Tin, khawvel hmasawnna information technology
hmang \angkai thei zawnga dan hi siam thar a ni
bawk a ni.

- Dr. Malsawmdawngliani Fanai,
Associate Professor,
SIRD&PR, Mizoram

4. New Criminal Laws kalphung tlangpui:
Heng New Criminal Law-te hman \an a lo

nih takah hian Ministry of Home Affairs,
Government of India chuan PIB kal tlangin Press
Statement siamin 30.07.2024 khan a tar chhuak a.
Chuta \anga heng New Criminal Laws ina thil thar
langsar hrang hrang a rawn duan chhuahte hi hlawm
hrang hranga tarlan a ni a. Thil thar langsar zualte
chu a hnuaia mi ang hian a hlawmin khaikhawm
theih a ni a, chungte chu -

(A) Victim Centric Provisions (a tuartu lam
humhalhna lam)

(B) Provisions for Protection of Woman and
Child (hmeichhia leh naupang humhalhna lam)

(C) Use of Technology and Forensics
(tunlai thiamna IT leh forensics lam hman \angkai
lehzualna)

(D) Timelines for criminal trials (Court ina
thubuai a chinfel chak theihna tur)

(E) Reformative Approach in trials and
punishments (thiamloh changte an nun an lo
siam\hatna hawi zawnga kalpuina)

(F) Rights of the Accused (thil tisuala puhte
an dikna chanvo humhalh sak)

(G) New Offences (dan tharah hian offence
thar engemawzat dah thar a ni)

(H) Trial in absentia (thil tisualtu hmuh
zawh loh pawha thubuai chinfel)

A tawi zawnga khaikhawm chuan, New
Criminal Law-te hian nasa takin kan Criminal
Justice kalpui danah a \ha zawng leh hmasawn
zawngin a rawn her nasa hle a. Tunlai hmasawnna
mil zawk tura siam a ni a, chubakah victim-te
ngaihsak an \ulna anga an tana ruahmanna siam te
bakah, criminal justice kalphung chak leh fel zawka
kalpui a nih theihna turin ruahmanna huam zau tak
a rawn thlen tiin a khaikhawm theih ang.

5. New Criminal Laws leh Technology hman
tangkai:

New criminal laws ina a rawn ken chhuah
langsar tak chu criminal justice administration atana
information technology hman \angkai chungchang
hi a ni a. Tunlaiah chuan IT hman \angkai hian thil
tam tak chak zawk leh awlsam zawka thawh theih

a lo ni nasa ta em em a. Chumi zulzui chuan kan
dan tharte hian FIR thehluh dan thuah te, evidence
hrang hrang lak thuah te, witness-te thusawi record
dan thuah te, witness leh expert tena court-a
evidence an pekna tur atan thlengin IT hman \angkai
dan a keng tel nasa hle a. Hei hian nasa takin thil
chinfel a ti awlsam thei dawn a ni.

6. Criminal Justice Administration tha a
pawimawh:

Ram inrelbawlna-ah hian criminal justice
system \ha leh fel tak neih hi a pawimawh em em
a. Dan bawhchhe tute dan anga an chungchang
ngaihtuah dan tur kalphung fel tak neih te, an phu
anga hremna pek a pawimawh a. Chumi piah lamah
chuan, rang leh fel taka rel fel hma a pawimawh
bawk a, chumi atana hmanraw hman \angkai theih
ang te hman \angkai a pawimawh a. Chumi piah
lamah, mihring siam\ha zawnga criminal justice
kalpui te, mihring zahawmna humhalh zawnga
kalphung siamte a pawimawh tel bawk a. Chutiang
ang ngaihtuahna leh ruahmanna hrang hrang chu
ram inrelbawlna atan a pawimawh em em a. New
Criminal Law-te hian theih tawpin hemi kawngah
hian ruahmanna thar a rawn siam nasa hle a ni.

7. Tlangkawmna:
Tichuan, New Criminal Law-te chu 1st July,

2024 a\anga hman \an a lo ni ta a. Dan thar anih
bakah thil thar tam tak a rawn ken thar avangin thil
tih thar ngai a tam viau mai a. Chung thil thar zawng
zawngte chu vawilehkhatah tih zawh leh tihfel nghal
vek theih a ni mai lova, thil tam tak te phei chu
sum sen belh ngai tam tak a awm dawn a. Tin, a
kalphung pumpuiah hian Sorkar lam bakah Court
lam nena kalphung in\awm tawn ngai a awm nual
avangin chungte chu tihfel chhoh a ngai bawk dawn
a ni. Engpawh ni sela, heng dan tharte hian kan
India ram criminal justice administration-ah kal-
phung \ha leh fel zawk a rawn thlen zel dawn a ni.

(phek lehlam ami chhunzawmna)
3 NEW CRIMINAL LAWS CHUNGCHANG

Kangmei avanga chhiatna chi
hrang hrang kan tawhloh nan

mitinte i fimkhur ang u.

April, 2026 chhunga Training
neihte

Nal Jal Mitra (NJM) Skill Training (Plummer) batch
- 4 @ ETC, Pukpui. Course Director : Dr. C.
Lalthlansanga, Sr. Core Faculty, SIRD&PR.

Trg. on Watershed Management IV @ NE
Khawdungsei. Course Director : Dr. Malsawm-

dawngliani Fanai, Associate Professor, SIRD&PR.

Ni 2.4.2026 khan RD&AD Minister Prof.
Lalnilawma chuan a bial chhung Maite khuaa Com-
munity Nursery siam chu a hmunah a tlawh.

Minister Prof Lalnilawma chuan Nursery
chu ram tana rotling leh nakin thlenga ram leilung
fate tana chhenfakawm thil a nih thu sawiin, hma
latu RD Department-te thawhrimna leh inpekna chu
lawmawm a tih thu a sawi a, kum tin ram vah
chereuva, a dah belh lam a tlem si chuan kum rei
lo teah mihringten kan tuar mai dawn a ni, a ti.
Mipuite chu theih ang tawka RD Department
hmalaknate chu thlawp turin a chah bawk.

He project hi RD Department hnuaiah kum
thum (3) chhung atan plan siam niin, a tum ber chu
rambuate phun khah lehna ni a, MGNREGA
hnuaiah mipuiten ramngaw siam a nih leh theih
nana hmalakna pawimawh leh lian tak a ni bawk.
Project cost hi cheng nuai 80 niin kumin (2026) hi
a kum 2-na a ni a, nursery-ah hian thing (variety)
chi hrang hrang 28 kui \iah a, enkawl mek niin
thing \iak hi 50000 (singnga) vel he nursery-ah
hian a awm mek a ni.

Nursery-a thing kui \iahte hi thing zai chi
(commercial tree) te, damdawi (medicinal) atana
hman chi thing te leh avenue/ornamental tree te an
ni a, thlai \iakho hi engemaw zat chu kumin chhunga
sem chhuah hman tum niin, ni pawimawh bik leh
Green Mizoram Day ah-te, convergence hna atan
te bakah sikulten a thlawna phun tura sem chhuah
tur a ni.

Minister-in Community Nursery a tlawh-
naah hian Pu V.Laldinsanga, PD, DRDO, Saitual;
Pu PC Lallawmkima, AO, DRDO, Saitual te bakah
official-te leh khawtlang hruaituten an lo dawng
sawng a ni.

Minister-in Nursery tlawh

Ni 17.4.2026 khan Champhai District Lo-
cal Administration Officer (DLAO) Pu James
Lalnithanga chuan Rashtriya Gram Swaraj Abhiyan
(RGSA) hnuaiah Champhai District chhunga Vil-
lage Council (VC) pariat hnenah Computer set a
hlan a, The Mizoram (Village Councils) Act, 2025
a buin a semchhuak nghal bawk a ni.

VC computer dawngte hi - Champhai Bethel
Veng, Champhai Venglai, Tuipui, Champhai
Vengsang, Selam, N. Diltlang, Lungphunlian leh
Vaikhawtlang te an ni. RGSA hnuaiah hian VC
30-te hnenah Computer set hi hlan a lo ni tawh
bawk a ni.

VC-te hnenah Computer set hlan

FIFA World Cup, 2026 (FIFA World Cup
vawi 23-na) chu 11th June - 19th July, 2026 chhung
hian USA, Canada leh
Mexico chuan an inthlen \awm
dawn a, kumin-ah hian World
Cup khel \hin ram 32 a\angin
ram 48-ah tihtam/len a ni.
Khawmualpui hrang hrang
a\anga kum 2026 World Cup
khel tur ramte chu:

Africa - CAF a\angin ram 10:
Morocco, Tunisia, Algeria, Egypt, Senegal, South
Africa, Ivory Coast, Ghana, Cape Verde (vawi 1
khelhna tur), DR Congo.

Asia - AFC a\angin ram 9:
Japan, Iran, South Korea, Australia, Jordan (vawi
1 khelhna tur), Uzbekistan (vawi 1 khelhna tur),
Qatar, Saudi Arabia, Iraq.

South America - CONMEBOL a\angin ram 6:
Argentina, Brazil, Uruguay, Ecuador, Paraguay,
Colombia.

Europe - UEFA a\angin ram 16:
Spain, France, England, Germany, Portugal, Neth-
erlands, Belgium, Croatia, Switzerland, Austria,
Sweden, Turkey, Bosnia and Herzegovina, Czech
Republic, Scotland, Norway.

North/Central America/Caribbean -
CONCACAF a\angin ram 6:
USA, Canada, Mexico (hosts), Panama, Curaçao
(vawi 1 khelhna tur), Haiti.

Oceania - OFC a\angin ram 1:
New Zealand.

Kumin (2026) World Cup-ah hian World
Cup Champion vawi 4 lai lo ni tawh Italy chu a
zawna vawi 3 nan (kum 2014 hnuah World Cup an
la khel leh lo) World Cup khel turin an tling zo lo
a, European playoff final-ah Bosnia and
Herzegovina chu penalty-ah an ngam lo a ni. Kum
2022 World Cup khel ram - Cameroon, Costa Rica,
Denmark, Poland, Serbia leh Wales te chu kumin
World Cup khel turin an tling zo lo a ni.

FIFA World Cup, 2026-a
Khawmualpui hrang hrang

a\anga tlingte
Ni 14.4.2026 khan Mizoram Sorkar leh

Hmar People’s Convention-Democratic (Lalhming-
thanga Sanate’s Faction) te chuan Vengpui Com-
munity Hall, Sakawrdai-ah Memorandum of Settle-
ment an ziak fel a. Memorandum of Settlement-ah
hian Mizoram Sorkar aiawhin Pu David Lalthan-
tluanga, IAS, Secretary, Home Department, GoM
chuan hming a ziak a. HPC-D(LF) aiawhin an Presi-
dent Pu Lalhmingthanga Sanate-in hming a ziak
bawk a ni. Pu Lalmuanpuia Punte, MLA, Adviser
to Chief Minister, Mizoram (Political) leh Pu
Rodingliana Chawngthu, IPS, DIG (NR) ten Memo-
randum of Settlement ziahna hun an hmanpui a ni.

Memorandum of Settlement ziahna hun hi
Pu PC Lalduhthlanga, Joint Secretary, Home De-
partment, GoM-in a kaihruai a. Rev. Langhming-
thang Joute, Presbytery Superintendent, EFCI,
Sakawrdaiin hunserh a hmang a. Pu Stephen
Lalrinawma, Sr. Superintendent of Police, CID
(SB) chuan report pein, Pu Lalmuanpuia Punte,
MLA, Adviser to Chief Minister, Mizoram (Po-
litical), Pu David Lalthantluanga, IAS, Secretary,
Home Department leh Pu Lalhmingthanga Sanate,
President, HPC-D(LF)-te’n thu an sawi bawk a ni.
Pu Gilbert Lalhlimpuia, SDO (Civil), Sakawrdaiin
lawmthu sawiin he hun hi a khar a ni.

Memorandum of Settlement ziahna hun hi
Dr. Chaltonlien Amo, ex-MLA, Manipur, Sinlung
Hills Council Member-te, Village Council,
Sakawrdai member-te, YMA Tuisual Group
hruaitute, Joint YMA Sakawrdai hruaitute, Hmar
Inpui (Mizoram Region) hruaitute, Hmar Students'
Association hruaitute bakah Mizoram Sorkar Of-
ficial te’n an hmanpui a ni.

Mizoram Sorkar leh HPC-D
(LF) inremna thuthlung ziak



Vol. XVII Issue No. 4 April, 2026 :  Monthly SIRD&PR Newsletter,  Mizoram : Aizawl   P - 8

Published by R. Lalremsanga on behalf of State Institute of Rural Development &
Panchayati Raj, Mizoram, Durtlang Leitan, PIN - 796015.

Phone : (0389) - 2362551; e-mail: dirsirdmz@gmail.com & mzsird@gmail.com;
Website:sirdpr.mizoram.gov.in.

Funded under RGSA through Local Administration Department (LAD), Govt. of Mizoram.
Printed at Ebenezer Offset, Luangmual Vengthlang, Aizawl.

 RD Minister hovin meeting nei
Ni 15.4.2026 khan DC Conference Hall,

Mamit-ah Pu Suvigya S Chandra, DC, Mamit
chuan Mamit District chhunga Village Council 18-
te hnenah Computer Set a sem.

District Bawrhsap chuan VC 18-te hnena
Computer set sem a ni chu lawmawm hle a, a
dawngtu VC-te pawhin hmasawnna leh tunlai
changkanna mil zela hnathawhna tur a ni a, chumi
tur chuan Sawrkar pawhin min beisei a ni, a ti a,
khawl hmang \angkai thei tura mahni pawh inzir
turin Village Council-te a chah a ni.

Pu John Lalnunsanga, SPM, RGSA,
RD&AD chuan VC-te hnena Computer Set sem a
nih chungchang sawizauna a nei.

He hunah hian Dr. Lalngura Tlau, Director,
Local Administration, RD & AD pawhin VC-te
hnena Computer Set sem a nih theihna tura Sawrkar
hmalakna avangin lawmthu a sawi a, VC-te chu
ram leh khawtlang tana theihtawp chhuah tlang zel
turin a sawm bawk.

Computer Set te hi Rashtriya Gram Swaraj
Abhiyan (RGSA) scheme a\anga sem niin,
Mizoram chhunga VC zawng zawngte pek vek tum
niin, a tahtawlin sem mek zel a ni a. Sawrkar chuan
VC-te chu khawtlang mipui rawng an bawlna
kawngah tunlai computer technology thiamna
hmanga \angkai taka hna thawk turin a ngen a ni.

He hun hi Pu Lalchhanhima, DLAO, Mamit
leh PD, DRDO ni bawk chuan kaihruaiin, Mamit
District chhunga VC -18 aiawhte an tel a ni.

VC-te Computer Set sem

MUHCS 2.0 chu April Ni 1, 2026 atangin
hman tan a ni a, Govt Employees/PE leh General
Beneficiarles (mipui nawlpui man chawia inziak
lut) te chuan MUHCS hmang turin MUHCS card
an neih hmasak ngei a ngai a. CSS/GIA, Pensioner
leh AB PM-JAY (Golden Card) hmang thei tan
erawh tun dinhmun ah MUHCS Card hi siam a la
ngai lo thung.

CSS/GIA leh Pensioner tan MUHCS Sub-
scription form hmangin MUHCS hnuaiah enkawlna
an dawng thei a, AB PM-JAY chhungkua tan
Golden card hmangin MUHCS hnuaiah enkawlna
a dawn theih bawk.

MUHCS Card-hi Common Service Centre
(CSC) hnenah emaw damdawi In luh rualin
empanelled damdawiinah siam theih a ni a, https:/
/muhcs.mizoram.gov.in/  ah mahnia siam mai theih
a ni bawk.

MUHCS Card hi siam hun bituk a awm lo
a, mahni remchan dana siam mai theih a ni.

MUHCS 2.0 chungchanga
hriattur pawimawh

Ni 1.4.2026 a\ang khan India rampum huap
Chhiarpui (Census) neih \an a ni a, Census hi hlawm
hnih (Phase)-a \hen a niin, Phase-1 (House-listing
& Housing Census) hi April - September, 2026
chhung hian kalpui tur niin, Phase-2 (Population
Enumeration) chu February, 2027 a\anga neih \an
tur a ni. India ram pum huap chhiarpui hi kum
1872 a\anga chhiarin a vawi 18-na tur a ni a; kum
2021-a Covid-19 hri leng avanga neih theih loh a
nih hnuin kum 16 hnuah neih leh a ni ta a ni.

Census Act 1948 Section 11-na tlawh-
chhanin, chanchin dik lo petu leh thawktute
tibuaitute chu hremna pek theih an ni bawk.

India ram Chhiarpui (Census)
nei mek


